
Azərbaycan Respublikası 
 Prezidentinin İşlər İdarəsinin kollektivi 
Azərbaycan Respublikası Preziden-
tinin İşlər müdirinin müavini Leyla 
Məmmədovaya qayınanası

XALİDƏ MƏMMƏDOVANIN
vəfatından kədərləndiyini bildirir 

və dərin hüznlə başsağlığı verir.

ALLAH RƏHMƏT ELƏSİN

Paytaxtın 65 yaşlı “Moskviç”i 

“Əslində, bu maşın atamın yadigarıdır. Atam 1958-ci il 
aprelin 12-də növbəlik qaydasında “Moskviç- 407” markalı 
avtomobil alıb, bir müddət onu idarə edəndən sonra övlad-
larına bağışlayıb. İndi biz qardaşlar onu ata yadigarı kimi 
qoruyub saxlayırıq”.

Bakının Suraxanı rayonunun 
Əmircan qəsəbə sakini Vaqif Quli-
yev ötən əsrin təxminən ortalarının 
yadigarı olan köhnə avtomobilin 
tarixçəsini xatırlayır.

Onun atası Əsəd Quliyev 
İkinci Dünya müharibəsindən əv-
vəl Əmircanda fəaliyyət göstərən 
zavodda tornaçı işləyib. 1942-ci 
ildə sürücülük məktəbini bitirən-
dən sonra müharibəyə yola düşüb. 
1945-ci ilədək cəbhədə atıcı olub, 
1948-ci ilədək isə Xarkovda sürü-
cü kimi fəaliyyət göstərib. Müha-
ribədən geri qayıdandan sonra 3 il 
Bakıda sürücü işləyib. İkinci Dün-
ya müharibəsi iştirakçısı kimi ona 
torpaq sahəsi ayrılıb. Həmin ərazi-
də tikdirdiyi evin birinci mərtəbəsi 

qaraj, ikinci mərtəbəsi isə stomato-
loji kabinet olub. 1952-ci ildə ixti-
sasca stomatoloq olan Sona ilə ailə 
həyatı qurandan sonra diş texniki 
kimi çalışmağa başlayıb.

“Atamın aldığı “Moskviç-407” 
qəsəbədə ilk nəqliyyat vasitələrin-
dən olub. O vaxt kənddə doğulan 
uşaqların çoxunu onun avtomo-
bili ilə xəstəxanadan evə gətirib-
lər. Onlardan biri də 1962-ci ildə 
dünyaya gələn kiçik qardaşım 
Həsəndir”, – deyə Vaqif məlumat 
verir: “İndiyədək kənddə keçirilən 
mühüm tədbirlərdə, xeyir-şər məc-
lislərində maşının xidmətindən is-
tifadə edilir. Elə məclislər olub ki, 
toy sahibinin arzusu ilə gəlini də 
atamın maşını ilə aparıblar”.

Quliyevlər ailəsində texnika-
ya, aviasiya peşəsinə böyük maraq 
var. Vaqif və qardaşı Akif əvvəl-
lər Zabratdakı aviasiya şirkətində 
helikopter pilotu işləyiblər. Hər 
ikisi Birinci Qarabağ müharibəsi 
veteranıdır. Kiçik qardaşı Həsənin 
qızı Sona gənc alim kimi ötən il 
Bakıda keçirilən Beynəlxalq Aero-
kosmonavtika Konqresində iştirak 
edib. İtaliyanın Turin şəhərində 
elmi iş müdafiə etməyə hazırlaşır. 
Akifin oğlu Əsəd hazırda helikop-
ter pilotudur. Vaqifin qızı Kristina 
“Azərbaycan Hava Yolları” Qapalı 
Səhmdar Cəmiyyətində dispetçer 
işləyir.

Vaqif bu illər ərzində “Mos-
kviç-407”ni o qədər detallarla 
zənginləşdirib ki, müasir avtomo-
billərdən geri qalmır. Avtomobilin 
xarici görkəmi isə göz oxşayır, 
necə deyərlər, elə bil zavoddan 
indi çıxıb. O, atasının yadigarı olan 
avtomobilin çox işlənməməsi üçün 
1990-cı ildə özünə “Moskviç-412” 
markalı avtomobil alıb. Həmin 
nəqliyyat vasitəsi hər il Azərbay-
can Avtomobil Federasiyası və 
“Zhara Events”in təşkilatçılığı ilə 
Bakıda keçirilən klassik avtomo-
billərin sərgisində iştirak edir.

Əmircan qəsəbəsinin küçələ-
rində hamının xüsusi marağına 
səbəb olan göy rəngli avtomobil 
şütüyür. Quliyevlər ailəsinin çox 
sevdiyi və uzun illərdən bəri qo-
ruyub saxladığı “Moskviç-407” 
markalı avtomobilin ötən il 65 yaşı 
tamam olub. Görkəmi, yaraşığı ilə 
göz oxşayan bu “dəmir brilyant”ın 
təkərləri hələ neçə illər küçələri 
naxışlayacaq…

Süleyman QARADAĞLI

Abşeronda yağış, bölgələrdə 
yağmursuz və dumanlı

Ekologiya və Təbii Sərvətlər Nazirliyi Milli Hidrome-
teorologiya Xidmətinin verdiyi məlumata əsasən, dekabrın 
7-də Bakıda və Abşeron yarımadasında tutqun hava şəraiti 
üstünlük təşkil edəcək. Bəzi yerlərdə arabir yağış yağacağı 
gözlənilir. Gündüz yağıntıda qısa müddətə fasilə olacaq. 

Şimal-qərb küləyi əsəcək, gündüz cənub-şərq küləyi ilə əvəz 
olunacaq. Gecə 6-8°, gündüz 8-11° isti olacaq. Atmosfer təzyiqi 
775 mm civə sütunu, nisbi rütubət 70-80 faiz olacaq. Azərbayca-
nın rayonlarında əsasən yağmursuz keçəcək. 

Lakin gündüz bəzi şərq rayonlarında arabir yağıntılı olaca-
ğıgözlənilir. Bəzi yerlərdə arabir duman olacaq. Şərq küləyi əsə-
cək, gündüz bəzi şərq rayonlarında arabir güclənəcək. Havanın 
temperaturu gecə 1-6°, gündüz 8-13° isti, dağlarda gecə 6-11° 
şaxta, gündüz 3° şaxtadan 2°-dək isti olacaq.

Q.QASIMOV  
XQ

Hava

Əsrin ən yaxşı 
yarımmüdafiəçiləri
XXI əsrdə dünya futbolunun ən yax-

şı yarımmüdafiəçiləri bəlli olub. 

Böyük Britaniyanın nüfuzlu “Give-
MeSport” nəşrinə görə, ilk pillədə “Bar-
selona”nın sabiq oyunçusu Xavi Ernandes 
qərarlaşıb. Xorvatiya millisinin və İspani-
ya təmsilçisi “Real”ın üzvü Luka Modriç 
2-ci, karyerasını bitirmiş digər ispaniyalı 
Andres İnyesta 3-cü sırada yer alıblar. 

Özbəkistanda  
2 mükafat

Özbəkistanın paytaxtı Daşkənddə 
fiqurlu konkisürmə üzrə “Interclub Fi-
gure Skating” beynəlxalq turniri keçiri-
lib.

Yarışda iştirak edən “Ocaq Sport”un 
idmançıları 2 medal qazanıblar.

İlk dəfə beynəlxalq turnirə qatılan Var-
vara Aleksandrova və Polina Oreşko bala-
caların mübarizəsində fəxri kürsüyə yük-
səliblər. Onların hər ikisi yarışda gümüş 
medal əldə edib.

L.QURBANOVA  
XQ

Naxçıvanda  
onkoloji aksiya

Dünən Naxçıvan Sağlamlıq Mərkə-
zində Naxçıvan Muxtar Respublika-
sı Səhiyyə Nazirliyinin təşkilatçılığı, 
Azərbaycan Respublikası Səhiyyə Na-
zirliyi və Milli Onkologiya Mərkəzinin 
əməkdaşlarının təşəbbüsü ilə pulsuz 
onkologiya müayinələri və əməliyyat-
lar həyata keçirilib.

Naxçıvan Muxtar Respublikası Səhiy-
yə Nazirliyinin mətbuat xidmətindən bildi-
rilib ki, Milli Onkologiya Mərkəzinin ta-
nınmış həkim və mütəxəssisləri tərəfindən 
həyata keçirilən bu aksiya onkoloji xəstə-
liklərin erkən mərhələdə aşkar edilməsi və 
müasir tibbi üsullarla müalicəsinin təmin 
olunması məqsədi daşıyır. 

Pulsuz müayinə və əməliyyatlar əha-
linin sağlamlığının qorunması, xüsusən 
bədxassəli şişlərin erkən diaqnostikasına 
diqqət yetirilməsi üçün böyük əhəmiyyət 
kəsb edir. Bu tədbir, xüsusilə onkologiya 
sahəsində yüksək təcrübəyə və müasir tex-
nologiyalara malik olan həkim və mütəxəs-
sislərin birbaşa əhalinin xidmətində olması 
ilə fərqlənir.

XQ

İdmanQulu Məhərrəmli – 70

Şəkidə Teatr Festivalına 
yekun vuruldu

Mədəniyyət Nazirliyi, Şəki Şəhər İcra Hakimiyyəti və 
Azərbaycan Teatr Xadimləri İttifaqının dəstəyi və birgə 
təşkilatçılığı ilə keçirilən IV Şəki Beynəlxalq Teatr Festi-
valı uğurla başa çatıb.

Şəkidə milli peşəkar teatrın yaranmasının 145 illiyinə həsr 
olunan festivalda ölkəmizin teatrları ilə yanaşı, Qazaxıstan və 
Özbəkistan respublikalarından gələn teatr kollektivləri də iştirak 
ediblər.

Festivalın sonuncu günü – dekabrın 5-də Gəncə Dövlət Milli 
Dram Teatrı tamaşaçılara türk dramaturqu Əziz Nesinin “Toros 
canavarı” sosial komediyası əsasında hazırladığı eyniadlı tama-
şanı təqdim edib.

Səhnə əsərinin quruluşçu rejissoru İstanbulun Maltəpə Bələ-
diyyə Teatrının baş rejissoru, Avrasiya Teatrlar Birliyinin (ATB) 
baş katibi Kubilay Erdelikara, rejissoru ATB-nin Azərbaycan 
təmsilçisi Yusif Cəfərov, quruluşçu rəssamı isə Mustafa Musta-
fayevdir.

Tamaşada rolları Əməkdar artistlər İlham Hüseynov, Sevda 
Orucova, Novruz Cəfərov, Elxan Abbasov, Ramiz Vəliyev, akt-
yorlar Günay Cabbarova, Emil Salmanov, Samir Abbasov, Akif 
Səfərov, Həsən Cəfərov və Elmir Məmmədov ifa ediblər.

Sonda Şəki Dövlət Dram Teatrı və Şəki Şəhər İcra Hakimiy-
yəti adından Gəncə Dövlət Milli Dram Teatrının kollektivinə xa-
tirə hədiyyələri təqdim olunub.

S.FİDAN  

Bizim Bakı gecələri 
XQ-nin fotoqalereyası 

BDU-da yubiley sessiyası
Bakı Dövlət Universitetində multimedia və elektron 

kommunikasiya kafedrasının müdiri, professor Qulu 
Məhərrəmlinin 70 illik yubileyinə həsr olunan”Azərbaycan 
televiziyası müstəqillik illərində: əsas inkişaf tendensiyala-
rı” mövzusunda elmi sessiya keçirilib. 

Elmi məclisi giriş sözü ilə açan 
Mətbuat Şurasının sədri Rəşad Mə-
cid Qulu Məhərrəmlinin jurnalist 
fəaliyyətinin Azərbaycan Televizi-
yasında çoxillik səmərəli yaradıcı-
lıqla əlamətdar olduğunu söyləyib. 
O qeyd edib ki, televiziya nəzəriy-
yəçisi və təcrübəli media mütəxəs-
sisi kimi tanınan Qulu Məhərrəmli 
uzun illərdir ki, praktik və elmi 
yaradıcılığı ilə yanaşı, bilik və təc-
rübəsini BDU jurnalistika fakültə-

sinin tələbələrinə öyrədir. 
BDU-nun rektoru Elçin Baba-

yev yubiliyarı təbrik edərək bil-
dirib ki, Qulu Məhərrəmli istedalı 
telejurnalist, geniş elmi biliyi və 
zəngin təcrübəsi ilə tanınan pe-
daqoqdur: “Onun nəzəriyyə ilə 
təcrübəni uğurla birləşdirməsi jur-
nalistika təhsilini keyfiyyətcə yük-
səltməyə layiqli xidmət göstərir. 
1991-ci ildən BDU-da çalışan Qulu 
Məhərrəmli ali məktəbin dəyərli 

professorudur. O, BDU-nu Azər-
baycan Mətbuat Şurasında təmsil 
edən 2 əməkdaşımızdan biridir”.

Elçin Babayev uzunmüddətli 
səmərəli elmi-pedaqoji fəaliyyətinə 
görə və 70 illik yubileyi münasibə-
tilə Qulu Məhərrəmliyə ali məktə-
bin Fəxri fərmanını təqdim edib.

“Azərbaycan Televiziya və Ra-
dio Verilişləri” Qapalı Səhmdar Cə-
miyyətinin sədri, filologiya elmləri 
doktoru Rövşən Məmmədov qeyd 
edib ki, Qulu Məhərrəmli Azərbay-
can televiziya məkanının tanınmış 
simalarından biridir: “O, ünsiyyət 
mədəniyyəti, media etikası və audi-
ovizual nitq kimi sahələrdə dəyərli 
araşdırmalar aparıb”.

Sessiyanın davamında Jurna-
listika fakültəsinin dekanı Vüqar 
Əliyev, kafedra müdirləri Cahan-
gir Məmmədli və Xatirə Hüseynov 
Qulu Məhərrəmlinin jurnalist yara-
dıcılığı, televiziya tənqidi və jurna-
listika təhsili sahəsində fəaliyyəti 
mövzularında məruzələr ediblər.

Sonda yubiliyar elmi-pedaqo-
ji və jurnalist fəaliyyətinə verilən 
dəyərə görə təşəkkür edib.

Namiq QƏDİMOĞLU
XQ

